I. 2011 წლის გრიპის (მათ შორის პანდემიური (H1N1) გრიპის) სეზონისთვის მზადყოფნის და მასზე რეაგირების მიზნით, საგანგებო სიტუაციების კოორდინაციისა და რეჟიმის დეპარტამენტმა განახორციელა შემდეგი ღონისძიებები:
· 2011 წლის იანვრის თვეში გრიპის სეზონის დასაწყისთან დაკავშირებით, დეპარტამენტმა ჰოსპიტალურ სექტორში გამოაცხადა მობილიზაცია, რისთვისაც 100 სამედიცინო  დაწესებულებას (ქვეყნის მასშტაბით) დაეგზავნა წერილები, რომლის თანახმად საავადმყოფოებს მოეთხოვათ დაწესებულებების შიდა რესურსის (სამედიცინო პერსონალი, კრიტიკული მედიცინის და ინტენსიური თერაპიის პალატები, ხელოვნური სუნთქვის აპარატები, პულს-ოქსიმეტრები, ანტივირუსული მედიკამენტები და სხვა) მზადყოფნაში მოყვანა, დაწესებულებების ”საგანგებო სიტუაციებზე რეაგირების გეგმების” შესაბამისად;
· დეპარტამენტის მიერ მომზადდა ჯანდაცვის მსოფლიო ორგანიზაციის მიერ მოწოდებული დოკუმენტის - ”ძირითადი პრინციპები, რეკომენდაციები და მოსაზრებები 2010/2011 წწ ჩრდილოეთ ჰემისფეროს გრიპის სეზონისთვის”  - ქართული ვერსია ადაპტირებული საავადმყოფოებისთვის და დაეგზავნა 100 სამედიცინო დაწესებულებას;
· გრიპის სეზონის განმავლობაში, დეპარტამენტი 24 საათიან რეჟიმში უზრუნველყოფდა ანტივირუსული მედიკამენტების (ტამიფლუ, რელენზა), პირადი დაცვის საშუალებების (ნიღაბი, ხელთათმანი) და ანტიბიოტიკების გაცემას სამედიცინო დაწესებულებებზე მათი მოთხოვნების შესაბამისად. ქვეყნის მასშტაბით 329 დაწესებულებას (საავადმყოფოები, პოლიკლინიკა/ამბულატორიები, სასწრაფო სამედიცინო დახმარების სამსახურები, სახელმწიფო უწყებები) გადაეცა: ტამიფლუ - 17 356 კოლოფი, რელენზა - 12 680 კოლოფი, ნიღაბი - 175 000 ცალი, ხელთათმანი - 155 500 ცალი, ცეფაზოლინი - 4 700 კოლოფი, ცეფტრიაქსონი - 4 000 კოლოფი;
· დეპარტამენტის ორგანიზებით, მოეწყო შეხვედრები (სამინისტროში და თბილისის სახელმწიფო სამედიცინო უნივერსიტეტში) თბილისის სამედიცინო დაწესებულებების (როგორც საავადმყოფოების, ასევე პოლიკლინიკების და სასწრაფო სამედიცინო დახმარების სამსახურების) ხელმძღვანელებთან, მიეწოდათ მათ ინფორმაცია გრიპის მართვის ორგანიზაციულ საკითხებთან დაკავშირებით და გადაეცათ ჯანდაცვის მსოფლიო ორგანიზაციის ახალი რეკომენდაციები: ”ძირითადი პრინციპები, რეკომენდაციები და მოსაზრებები 2010/2011 წწ ჩრდილოეთ ჰემისფეროს გრიპის სეზონისთვის”;
· დეპარტამენტის თანამშრომლების მიერ განხორციელდა ვიზიტები საქართველოს რეგიონებში, მოეწყო შეხვედრები სამედიცინო პერსონალთან, მიეწოდათ მათ განახლებული ინფორმაცია გრიპის შემთხვევების (მათ შორის პანდემიური (H1N1) გრიპის) მართვასთან დაკავშირებით და გადაეცათ ჯანდაცვის მსოფლიო ორგანიზაციის ახალი რეკომენდაციები;

II. იაპონიაში 2011 წლის 11 მარტს მომხდარი მიწისძვრის შედეგად დაზარალებული მოსახლეობის დახმარების მიზნით, დეპარტამენტის მიერ მომზადდა ჰუმანიტარული ტვირთი და მთავრობის განკარგულების პროექტი.
